
Bosna i Hercegovina Bosna i Hercegovina

Federacija Bosne i Hercegovine Federacija Bosne i Hercegovine

Agencija za predSkolsko, osnovno i
srednje obrazovanje

Kneza Domagoja b.b

info@aposo.gov.ba

PREDMET: Informacija o provodenju Okvirnog zakona o predskolskom odgoju i obrazovanju u
Bosni i Hercegovini, za 2025. godinu — dostavlja se;

Postovani,

Vijece ministara Bosne i1 Hercegovine je na 118. sjednici odrzanoj 7. 10. 2026. godine usvojilo
Informaciju o provedenju Okvirnog zakona o predskolskom odgoju i obrazovanju u Bosni i
Hercegovini za 2025. godinu.

Imajuéi u vidu navedeno, u prilogu vam dostavljamo predmetnu informaciju, kao i akt Generalnog
sekretarijata Vijeéa ministara Bosne i Hercegovine, od 8. 10. 2026. godine, a koji se odnosi na
Obavijest s pomenute sjednice. Napominjemo da ¢emo materijale dostaviti i na e - mail adrese vasih
kabineta.

S postovanjem,
SEKRETAR STAW%;I‘ VA
5 Mg V7
Biljana Camur Vesdlinbvié

Prilog: - Informacija o provodenju Okvirnog zakona o pred$kolskom odgoju i obrazovanju u Bosni i
Hercegovini za 2025. godinu (14 strana)
-Obavijest Generalnog sekretarijata Vije¢a ministara BiH (1 strana)

Dostavljeno:
1. Naslovu;
2. ala

Sarajevo, Trg Bosne | Hercegovine br. 1,/ Capajeno, Tpr bocre u Xepuerosune Gp. 1,
Tel/Ten: ++387 33 492 633 Fax/®Paxc.: ++387 33 492 626

MINISTARSTVO CIVILNIH POSLOVA

Informacija o provodenju Okvirnog zakona o predskolskom
odgoju i obrazovanju u Bosni i Hercegovini za 2025. godinu

juni, 2026. godine



I UVOD

PredSkolski odgoj i obrazovanje predstavlja prvi, poseban i specifi¢an nivo odgojno-
obrazovnog sistema kojim se osiguravaju uslovi za cjelovit rast i razvoj djeteta od najranijeg
uzrasta do polaska u Skolu. Ovaj nivo odgoja i obrazovanja obuhvata odgoj, obrazovanje.
njegu, zdravstvenu i socijalnu zastitu djece uzrasta od Sest mjeseci do polaska u osnovnu skolu,
te ima znacajnu ulogu u stvaranju temelja za dalji obrazovni, socijalni i emocionalni razvoj
djeteta.

Pravo djeteta na odgoj, obrazovanje, njegu i zaStitu, kao i pravo na razvoj u sigurnom i
poticajnom okruzenju. ima prioritet u odnosu na sva druga prava. Kvalitetan sistem
predSkolskog odgoja i obrazovanja doprinosi jednakim mogucénostima za svu djecu. smanjenju
socijalnih nejednakosti, jacanju inkluzije, te unapredenju ukupnog kvaliteta obrazovnog
sistema.

Brojna naucna i struéna istrazivanja iz oblasti pedagogije, psihologije i drugih srodnih
disciplina potvrduju viSestruke i dugoro¢ne pozitivne efekte ukljucivanja djece u programe
predskolskog odgoja i obrazovanja. Djeca koja su obuhvacena kvalitetnim predskolskim
programima ostvaruju bolje rezultate u uéenju i razvoju govora, pismenosti, socio-
emocionalnih i kognitivnih vjestina, lakse se prilagodavaju skolskom okruzenju, te imaju veéu
vjerovatnoc¢u za nastavak uspjeSnog obrazovanja i aktivno uklju¢ivanje u drustveni Zivot.
Posebno znacajni efekti predskolskog odgoja i obrazovanja uoceni su kod djece iz socijalno
osjetljivih i manje stimulativnih sredina.

Uprkos evidentnom napretku u prethodnim godinama, oblast predskolskog odgoja i
obrazovanja u Bosni i Hercegovini i dalje karakterise nedovoljan obuhvat djece predskolskim
programima, naroCito u ruralnim i socioekonomski manje razvijenim sredinama. Prema
podacima Agencije za statistiku Bosne i Hercegovine, u pedagoskoj 2025/2026. godini, u Bosni
I Hercegovini djelovalo je 548 predskolskih ustanova koje je pohadalo 48.246 djece. sto
predstavlja povecanje broja djece korisnika predSkolskih ustanova za 5.4 posto u odnosu na
prethodnu godinu. Od ukupnog broja djece obuhvacene predskolskim odgojem i
obrazovanjem, 56,9 posto pohadalo je javne ustanove, dok je 43.1 posto bilo obuhvadeno
programima privatnih ustanova. Istovremeno, na mjesto u predskolskim ustanovama ¢ekalo je
9.964 djece. sto ukazuje na potrebu daljeg jacanja kapaciteta i dostupnosti predskolskog odgoja
i obrazovanja.

Program za djecu u godini pred polazak u $kolu u pedagoikoj 2025/2026. godini pohadalo je
13.538 djece, od Cega je 9. 398 djece istovremeno pohadalo predskolsku ustanovu, dok je 4.140
djece bilo uklju¢eno iskljuc¢ivo u program pripreme za polazak u skolu.

Ministarstvo civilnih poslova Bosne i Hercegovine (u daljem tekstu: Ministarstvo civilnih
pslova), u skladu sa Programom rada Vije¢a ministara Bosne i Hercegovine za 2026. godinu,
ima obavezu pripremiti Informaciju o provodenju Okvirnog zakona o predskolskom odgoju i
obrazovanju u Bosni i Hercegovini za 2025. godinu (u daljem tekstu: Okvirni zakon). U cilju
izrade predmetne informacije, Ministarstvo civilnih poslova zatrazilo je od nadleznih
obrazovnih vlasti dostavljanje podataka koji se odnose na finaliziranje zakonskog i strateskog
okvira za predskolski odgoj i obrazovanje, smanjenje razlika izmedu urbanih i ruralnih



podru¢ja kroz jacanje inkluzije. kao i aktivnosti usmjerene na povecanje obuhvata djece
predskolskim odgojem i obrazovanjem.

11 PROVODENJE OKVIRNOG ZAKONA O PREDSKOLSKOM ODGOJU I
OBRAZOVANJU U BOSNI I HERCEGOVINI

Ministarstvo civilnih poslova zatrazilo je od nadleznih ministarstava obrazovanja u Bosni i
Hercegovini i Agencije za predSkolsko, osnovno i srednje obrazovanje (u daljem tekstu:
Agencija) dostavu informacija o provodenju Okvirnog zakona, s fokusom na gore pomenute
oblasti.

1. Provodenje Okvirnog zakona iz nadleznosti obrazovnih vlasti
1.1. Finaliziranje zakonskog i strateskog okvira

Uvidom u dostavljene informacije moZe se konstatovati da proces uskladivanja
zakonodavnog 1 strateskog okvira u oblasti predskolskog odgoja i obrazovanja u Bosni i
Hercegovini nije u potpunosti zavrien te da postoji neujednacen pristup medu nadleznim
obrazovnim vlastima.

Hercegovacko-neretvanski i Zapadnohercegovacki kanton jo§ uvijek nisu usvojili vlastite
zakone o predSkolskom odgoju i obrazovanju uskladene s Okvirnim zakonom, $to predstavlja
obavezu propisanu ¢lanom 51. Okvirnog zakona. Prema dostavljenim informacijama, u
Hercegovacko-neretvanskom kantonu novi zakon je upucen Vladi ovog kantona u formi
prijedloga. U Zapadnohercegovatkom kantonu, u okviru IPA projekta .. Tehnicka podrika
Evropske unije za kvalitetno predskolsko obrazovanje u Bosni i Hercegovini*, formirane su
radne grupe koje su radile na izradi nacrta novog zakona.

U odnosu na prethodno izvjestavanje, doslo je do promjene u Unsko-sanskom kantonu. Naime,
Skupstina Unsko-sanskog kantona usvojila je 25. 2. 2026. godine novi Zakon o predskolskom
odgoju i obrazovanju, koji stupa na snagu osmog dana od objave u Sluzbenom glasniku Unsko-
sanskog kantona. Prema navodima nadlezne obrazovne vlasti, ovim zakonom uvode se
savremenija rjeSenja u oblasti predSkolskog odgoja i obrazovanja. ukljucujucéi status
predskolskih ustanova kao budzetskih jedinica u okviru nadleznog ministarstva, ¢ime se
osigurava stabilnije finansiranje, veca transparentnost i efikasnija kontrola javnih sredstava.

U Republici Srpskoj oblast predskolskog odgoja i obrazovanja uredena je Zakonom o
predskolskom vaspitanju i obrazovanju (,.Sluzbeni glasnik Republike Srpske®, broj: 119/08 i
100/25). Prema navodima nadleznog ministarstva obrazovanja, vazec¢i zakon regulise sva
pitanja iz ove oblasti i uskladen je sa relevantnim propisima Evropske unije. Istovremeno. u
dostavljenoj informaciji ukazuje se na stav da su odredena rjesenja Okvirnog zakona iz 2007.
godine prevazidena te da, nakon donoSenja entitetskih i kantonalnih propisa. postojanje
okvirnih zakona na nivou Bosne i Hercegovine gubi znacaj. Takoder, u odgovoru Ministarstva
prosvjete i kulture Republike Srpske navedeno je da je, u skladu sa ustavnim nadleznostima,
oblast obrazovanja u isklju¢ivoj nadleznosti Republike Srpske.

Imajuéi u vidu odgovor Ministarstva prosvjete i kulture Republike Srpske Ministarstvo civilnih
poslova Bosne i Hercegovine podsjeca da je, u skladu s ¢lanom 15. Zakona o ministarstvima i
drugim organima uprave (“Sluzbeni glasnik BiH®, broj: 5/03. 42/03. 26/04. 42/04, 45/06.
88/07, 59/09, 103/09, 87/12, 6/13, 19/16 i 83/17) Ministarstvo civilnih poslova Bosne i
Hercegovine nadlezno za obavljanje poslova i izvravanja zadataka koji su u nadleznosti Bosne
i Hercegovine i koji se odnose na utvrdivanje osnovnih principa koordiniranja aktivnosti,
uskladivanja planova entitetskih tijela vlasti i definisanje strategije na medunarodnom planu,
izmedu ostalog i u oblasti obrazovanja. U tom kontekstu, Ministarstvo civilnih poslova Bosne
i Hercegovine svoju komunikaciju i aktivnosti ostvaruje u saradnji sa nadleznim obrazovnim
vlastima u Bosni i Hercegovini, uvazavajuci njihove ustavne i zakonske nadleznosti.

Takoder, Ministarstvo civilnih poslova Bosne i Hercegovine ukazuje na to da je Okvirni zakon
o predskolskom odgoju i obrazovanju u Bosni i Hercegovini (,.Sluzbeni glasnik BiH*, broj:
88/07) i dalje na snazi, te da je njegova primjena obavezna na cijeloj teritoriji Bosne i
Hercegovine. Kako je Okvirni zakon. na osnovu ¢lana 1V.4.a) Ustava Bosne i Hercegovine,
usvojila Parlamentarna skupstina Bosne i Hercegovine, isti moze biti stavljen van snage ili
izmijenjen isklju¢ivo odlukom tog organa.

Navedeni zakon proizvodi pravno dejstvo i obavezujuéi je za nadlezne subjekte sve dok
Parlamentarna skupstina Bosne i Hercegovine ne odluéi drugagije (Clan 51. ..U roku od $est
mjeseci od dana stupanja na snagu ovog zakona, Republika Srpska, kantoni u Federaciji Bosne
i Hercegovine i Br¢ko distrikt obavezni su donijeti svoje zakone i uskladiti ih s ovim
zakonom®™).

Podsjecamo da se Okvirnim zakonom o predikolskom odgoju i obrazovanju u Bosni i
Hercegovini utvrduju principi, ciljevi, standardi i normativi za pripremu zajednickih nastavnih
Jjezgri programa za obavljanje funkcije predikolskog odgoja i obrazovanja, kao i upravljanje.
rukovodenje, strucni standardi, vrste evidencija, finansiranje, nadzor i druga pitanja u vezi s
organizacijom i osnivanjem predskolskih ustanova. Zakon predstavlja okvir za djelovanje svih
nadleznih obrazovnih vlasti u Bosni i Hercegovini.

U Posavskom kantonu na snazi je Zakon o predskolskom odgoju i obrazovanju u Zupaniji
Posavskoj (,.Narodne novine Zupanije Posavske™. broj: 8/08, 10/16 i 11/22). Tokom 2026.
godine planirane su izmjene i dopune ovog zakona radi njegovog uskladivanja sa Zakonom o
zabrani diskriminacije u Bosni i Hercegovini, kao i radi stvaranja pravnog osnova za donosenje
cjelovitog razvojnog programa predskolskog odgoja i obrazovanja zasnovanog na ishodima
ucenja.

Prema informacijama dostavljenim iz nadleznog ministarstva obrazovanja Zeni¢ko-dobojskog
kantona, Programom rada Skupstine Zeni¢ko-dobojskog kantona za 2025. godinu planirano je
razmatranje nacrta, odnosno prijedloga Zakona o predskolskom odgoju i obrazovanju. Nakon
njegovog usvajanja i objave u ,.Sluzbenim novinama Zeni¢ko-dobojskog kantona®, planirana
je izrada podzakonskih akata, ukljucujuéi i novi cjeloviti razvojni program uskladen sa
Zajednickom jezgrom definisanom na ishodima ucenja i prate¢im smjernicama.

U Tuzlanskom kantonu oblast predskolskog odgoja i obrazovanja uredena je Zakonom o
predskolskom odgoju i obrazovanju — precisceni tekst (,.Sluzbene novine Tuzlanskog
kantona™, broj: 10/20, 5/22, 5/25 i 18/25), uz pratece podzakonske akte, pedagoske standarde i
normative te razvojne programe rada predSkolskih ustanova. Sistem predskolskog odgoja i
obrazovanja zasniva se na institucionalno organizovanom i normativno uredenom pristupu koji
obuhvata cjelovit razvoj djece ranog i predskolskog uzrasta, osiguravanje jednakih uslova za



odgoj i obrazovanje, kao i pripremu djece za uspje$no uklju¢ivanje u osnovno obrazovanje. U
okviru sistema realizuju se razliciti programi, ukljucujuéi cjeloviti razvojni. program,
specijalizirane i prilagodene programe te obavezni program pred polazak u osnovnu Skolu za
djecu koja nisu bila obuhvacena institucionalnim predskolskim odgojem i obrazovanjem.
Prema navodima nadleznog ministarstva, zakon je uskladen s Okvirnim zakonom o
predskolskom odgoju i obrazovanju u Bosni i Hercegovini, a izmjenama i dopunama usvojenim
tokom 2025. godine dodatno su precizirana pojedina pravna rjeSenja i unaprijedena njegova
primjena u praksi.

U Kantonu 10 na snazi je Zakon o predskolskom odgoju i obrazovanju u Kantonu 10 (..Narodne
novine Hercegbosanke Zupanije®, broj: 8/09). Kako navode iz nadleZznog ministarstva, u planu

je izmjena i dopuna odredenih ¢lanova Zakona kako bi se mogao donijeti Cjeloviti razvojni

program predSkolskog odgoja i obrazovanja u Kantonu 10, zasnovan na Zajednickoj jezgri
detfinisanoj na ishodima uéenja. Istovremeno, s planom izmjena i dopuna Zakona, Ministarstvo
znanosti, prosvjete, kulture i Sporta Kantona 10 radi i planira aktivnosti na donoSenju
podzakonskih akata, odnosno slijede¢ih pravilnika: Pravilnik o obrascima i nac¢inu vodenja
pedagoske dokumentacije i evidencije u predskolskim ustanovama Hercegbosanske zupanije.

Na osnovu dostavljenih informacija nadleznih obrazovnih vlasti. moze se zakljuciti da je
provodenje Okvirnog zakona u oblasti predSkolskog odgoja i obrazovanja, u dijelu koji se
odnosi na finalizaciju zakonodavnog i strateskog okvira, i dalje djelimi¢no i neujednaceno.
Dok pojedine obrazovne vlasti imaju uspostavljen i azuriran zakonodavni okvir, u odredenim
kantonima proces uskladivanja jo§ uvijek nije okonéan, 5to ukazuje na potrebu daljeg jacanja
koordinacije i harmonizacije propisa u ovoj oblasti.

1.2. Smanjenje razlika izmedu urbanih i ruralnih podruéja (jacanje inkluzije):

S obzirom na odredbe Okvirnog zakona o predskolskom odgoju i obrazovanju u Bosni
i Hercegovini, posebno ¢lana 3. koji propisuje obavezu osiguravanja jednakih uslova za svu
djecu, ¢lana 6. koji se odnosi na zabranu diskriminacije, te ¢lana 12. koji ureduje integracijske
programe za djecu s posebnim potrebama, od nadleznih obrazovnih vlasti zatrazene su
informacije o konkretnim mjerama i aktivnostima usmjerenim na smanjenje razlika u pristupu
uslugama ranog i predskolskog odgoja i obrazovanja izmedu urbanih i ruralnih podrucja,
posebno za djecu i porodice iz ranjivih grupa. Takoder su zatrazene informacije o doprinosu
tih mjera jacanju inkluzije u skladu s navedenim zakonskim odredbama.

Prema dostavljenim informacijama nadleznih obrazovnih vlasti, provode se razli¢ite mjere i
aktivnosti usmjerene na unapredenje dostupnosti i inkluzivnosti predskolskog odgoja i
obrazovanja, posebno za djecu iz ranjivih grupa i djecu iz ruralnih sredina.

U okviru programa Federalnog ministarstva obrazovanja i nauke ,PodrSka projektima
poboljsanja inkluzivnosti predskolskog. osnovnog i srednjeg obrazovanja®, u 2025. godini
finansijski su podrzana dva projekta usmjerena na unapredenje inkluzivnosti predskolskog
odgoja i obrazovanja. Program je usmjeren na poboljsanje ukljuéenosti, uslova i kvaliteta
obrazovanja za djecu s posebnim obrazovnim potrebama, ukljucujuci djecu s teskocama u
razvoju, djecu romske nacionalnosti, djecu iz socijalno ugrozenih porodica, djecu iz ruralnih i
udaljenih sredina, kao i nadarenu i talentovanu djecu.



U okviru navedenog programa podrzani su sljedeci projekti predskolskih ustanova:

1. Javna ustanova ..Djeciji vrti¢i — Ciciban™ Mostar, projekat ,,Inkluzivni pristup u radu sa
djecom predskolskog uzrasta uz edukativno-poticajna didakti¢ka sredstva®. u iznosu od
6.983.52 KM:

Javna ustanova ..Djeciji vrti¢* Novi Travnik, projekat ,,Malim koracima do inkluzije™.
u iznosu od 6.247.10 KM.

Prema informacijama Ministarstva obrazovanja, nauke, kulture i sporta Unsko-sanskog
kantona, novi Zakon o predskolskom odgoju i obrazovanju predvida mjere za jacanje inkluzije
kroz obavezni program predskolskog odgoja i obrazovanja. dostupnost programa u ruralnim
sredinama. besplatno ukljucivanje djece, realizaciju interventnih i rehabilitacionih programa.
izradu individualiziranih odgojno-obrazovnih programa za djecu s teskocama u razvoju, te
mogucnost angazovanja asistenta u odgojno-obrazovnom procesu.

U Tuzlanskom kantonu djeca s posebnim potrebama ukljucuju se u predskolske ustanove
prema prilagodenim programima u skladu s njihovim individualnim potrebama, uz izradu
individualizovanih programa rada. U procesu rane intervencije znacajnu ulogu imaju
zdravstveni sektor, centri za rani rast i razvoj, te centri za razvoj inkluzivnih praksi u
Banovic¢ima i Gradaccu. Zakonom o predskolskom odgoju i obrazovanju propisano je da svako
dijete ima jednako pravo pristupa predskolskom odgoju i obrazovanju bez diskriminacije. uz
osiguranje jednakih uslova i moguénosti za ukljucivanje u odgojno-obrazovni proces.
Predskolske ustanove kao javne ustanove mogu osnivati gradovi i opéine, a u vecini lokalnih
zajednica u Tuzlanskom kantonu postoje javne predSkolske ustanove. Ministarstvo
obrazovanja i nauke Tuzlanskog kantona pruza kontinuiranu finansijsku, normativnu i stru¢nu
podrsku razvoju predskolskog odgoja i obrazovanja, ukljucujuéi izgradnju i adaptaciju
objekata, nabavku opreme te uskladivanje rada ustanova s pedagoSkim standardima i
normativima.

Prema Zakonu o predskolskom odgoju i obrazovanju Zenicko-dobojskog kantona (..Sluzbene
novine Zeni¢ko-dobojskog kantona™, broj: 7/10 i 8/12). ¢lanom 4. propisana je zabrana
diskriminacije i osiguravanje jednakih uslova i mogucnosti za svu djecu u oblasti predskolskog
odgoja i obrazovanja. U praksi, uklju¢ivanje djece u predSkolske ustanove Cesto zavisi od
materijalnog statusa porodice i udaljenosti ustanove od mjesta stanovanja, $to posebno utice na
djecu iz ruralnih sredina. Na podrucju Zeni¢ko-dobojskog kantona javne i privatne predskolske
ustanove pohada oko 1.000 djece, od ¢ega je 53 posto dje¢aka i 47 posto djevojéica. Clanom
9. Zakona propisano je ukljuc¢ivanje djece s teSko¢ama u razvoju u predskolske ustanove prema
prilagodenim programima. na osnovu ljekarskog uvjerenja. Sva djeca ukljucena su u cjeloviti
razvojni program, uz prilagodavanje rada individualnim potrebama i mogucnostima djece.
Medutim. prema informacijama iz nadleznog ministarstva obrazovanja, prisutan je nedostatak
stru¢nog kadra. posebno defektologa, logopeda i psihologa. Vecina stru¢njaka angazovana je
u osnovnim skolama, dok od 43 predskolske ustanove samo tri imaju zaposlenog logopeda.
Pedagoski zavod Zenica organizuje ogranicen broj edukacija za odgajatelje i stru¢ne saradnike
u predskolskim ustanovama, zbog cega se dodatne kompetencije najéesce sticu kroz seminare,
radionice i druge oblike stru¢nog usavrsavanja. U pogledu pristupacnosti objekata, vecina
Jjavnih ustanova ima zadovoljavajuéi nivo pristupa, dok su privatne ustanove u pravilu bolje
infrastrukturno prilagodene, §to zavisi od finansijskih mogucnosti osnivaca. Djeca s teSkocama
u razvoju ucestvuju u svakodnevnim aktivnostima zajedno s vrinjacima, u skladu sa
mogucnostima, ¢ime se doprinosi razvoju inkluzivnog okruzenja. U ustanove su, gdje je to
moguce, ukljuéena i nadarena djeca kroz specijalizovane programe.

U Bosansko-podrinjskom kantonu Gorazde, Javna ustanova za predskolski odgoj i
obrazovanje Gorazde. kao jedina predskolska ustanova, osigurava jednaku dostupnost usluga
za svu djecu. Zbog ograniéenih prostornih kapaciteta i dalje postoje liste ¢ekanja. U cilju
smanjenja razlika izmedu urbanih i ruralnih sredina, u 2025. godini realizovan je obavezni
program predskolskog odgoja i obrazovanja kojim su obuhvacena sva djeca u godini pred
polazak u Skolu. Program u trajanju od 150 sati realizovan je i u osnovnim $kolama na podruéju
kantona, ¢ime je omogucena dostupnost i djeci iz ruralnih sredina. U skladu s ¢lanom 12.
Zakona, djeca s tesko¢ama u razvoju ukljucuju se u redovni odgojno-obrazovni proces uz
izradu individualizovanih razvojnih planova koji se redovno revidiraju u skladu s napretkom
djeteta. Dodatno, kroz projekat ,.Sufinansiranje rada Resursne sobe za osposobljavanje i rad sa
djecom s teSkocama u ucenju i ucescéu u cilju ranog rasta i razvoja na podrucju Bosansko-
podrinjskog kantona Gorazde™ u 2025. godini angazovana su Cetiri asistenta za podrsku djeci
s teSko¢ama u razvoju.

Nadlezno ministarstvo obrazovanja Srednjobosanskog kantona svake godine putem javnog
poziva finansira javne i privatne predskolske ustanove u ruralnim podruéjima s ciljem
smanjenja razlika u pristupu predskolskom odgoju i obrazovanju.

Prema Zakonu o predskolskom odgoju i obrazovanju Hercegovacko-neretvanskog kantona
(..Sluzbene novine Hercegovacko — neretvanskog kantona™, broj: 5/00), ¢lanom 17. definisani
su programi predskolskih ustanova, dok ¢lan 19. propisuje obavezu stvaranja uslova za razvoj
svakog djeteta, dopunu porodi¢nog odgoja i laksu socijalizaciju djece. Primarnim programom
predskolskog odgoja i obrazovanja Hercegovacko — neretvanskog kantona (,,Sluzbene novine
Hercegovacko — neretvanskog kantona®, broj: 6/24) naglaSavaju se principi jednakosti,
participacije djece i inkluzivnog pristupa. Novim prijedlogom zakona dodatno se ja¢a sistem
podrske djeci s teskocama kroz uvodenje asistenata u odgojno-obrazovni proces.

Kada je rije¢ o jac¢anju inkluzije u predskolskim ustanovama, Vlada Zapadnohercegovackog
kantona pruza znacajnu podrsku djeci s teSkocama u razvoju 1 njihovim porodicama. Kroz
razlicite mjere sufinansira rad asistenata za djecu s teSkocama u razvoju, finansira odgoj i
obrazovanje djece koja pohadaju pred$kolske ustanove, te sufinansira njihov boravak u
ustanovama i domovima prilagodenima njihovim potrebama, ukljucujuci i cjelodnevni
boravak. Na taj nac¢in nastoji se osigurati kvalitetnija podrika, ravnopravno uklju¢ivanje djece
u odgojno-obrazovni sistem te stvaranje poticajnog i inkluzivnog okruzenja za njihov razvoj.

U Kantonu Sarajevo posebna paznja posvecuje se unapredenju inkluzije u ranom i
predskolskom odgoju i obrazovanju kroz osiguravanje jednakih mogucnosti za svu djecu. U
skladu sa Zakonom o predskolskom odgoju i obrazovanju u Kantonu Sarajevo. prijem djece u
predskolske ustanove vrsi se bez diskriminacije, uz osiguravanje jednakih mogucénosti za
pristup predSkolskom odgoju i obrazovanju. Kako navode iz nadleznog ministarstva
obrazovanja, u toku je priprema novog Pravilnika o podrici djeci s teSkocama u razvoju u
predskolskim ustanovama. Ovim pravilnikom detaljnije ¢e se urediti procedure pruzanja
podrske djeci ranog i predSkolskog uzrasta kojima je potreban odredeni oblik podrike u
registrovanim ustanovama za rani i predskolski odgoj i obrazovanje. kao i u odgojnim grupama
i odjelima centara za odgoj, obrazovanje i rehabilitaciju djece s teSkocama. Poseban izazov
predstavlja ukljucivanje djece iz ranjivih i marginalizovanih grupa. Djeca iz ruralnih podrugja,
porodica nizeg socioekonomskog statusa, djeca iz romskih porodica, kao i djeca s razvojnim
teSkocama, invaliditetom ili drugim potrebama za dodatnom podrSkom, suodavaju se s
visestrukim preprekama u pristupu ranom i predikolskom odgoju i obrazovanju. lako postoje
subvencije i dodatni bodovi prilikom upisa djece, obuhvat ovih kategorija djece jos uvijek nije



na zadovoljavaju¢em nivou. Ministarstvo ¢e nastaviti unapredivati dostupnost. pravednost i
kvalitet ranog i predskolskog odgoja i obrazovanja kroz jacanje podrike ranjivim grupama
djece i osiguravanje uslova za njihovo puno uklju¢ivanje u odgojno-obrazovni proces.

Odjeljenje za obrazovanje u Vladi Brcko distrikta Bosne i Hercegovine kontinuirano provodi
mjere usmjerene na smanjenje razlika izmedu urbanih i ruralnih sredina. Aktivnosti ukljucuju
planiranje i izgradnju novih predskolskih objekata u ruralnim podruéjima, pri ¢emu je jedan
objekat ve¢ otvoren, a izgradnja drugog je u toku. Organizuje se i obavezni program
predskolskog odgoja i obrazovanja za djecu u godini pred polazak u $kolu, posebno za djecu
koja nisu obuhvacena redovnim programima. Brcko distrikt Bosne i Hercegovine je kroz
zakonodavni okvir i podzakonske akte implementirao odredbe Okvirnog zakona koje se odnose
na jednak pristup obrazovanju, inkluziju i zastitu prava djece iz ranjivih grupa. U cilju jacanja
inkluzije. u predskolskim ustanovama angazovani su asistenti kao stalno zaposleni, ¢ime se
osigurava kvalitetnija podrika djeci s teSko¢ama u razvoju.

1.3. Povecanje obuhvata djece predskolskim odgojem i obrazovanjem

Povecanje obuhvata djece predskolskim odgojem i obrazovanjem predstavlja jedan od
vaznijih prioriteta za unapredenje obrazovnog sistema u Bosni i Hercegovini. Ovaj cilj se
uskladuje s opcim nacelima Okvirnog zakona, koja isticu vaznost dostupnosti i kvaliteta
obrazovanja za svu djecu.

U svrhu realizacije date aktivnosti, iz nadleznog ministarstva obrazovanja Unsko — sanskog
kantona su dostavili informaciju da su pokrenute aktivnosti na prosirenju kapaciteta vrtica u
Biha¢u, Buzimu, Bosanskoj Krupi, Velikoj Kladusi i Kljuéu. a gradovima i op¢inama
omoguceno je osnivanje predSkolskih ustanova uz saglasnost Ministarstva. PredSkolski odgoj
i obrazovanje moze se realizovati i kroz model javno - privatnog partnerstva, dok je novim
Zakonom omogucéena registracija igraonica koje, iako nemaju status predskolske ustanove,
trebaju ispunjavati propisane pedagoske standarde.

Clanom 14. Zakona o predskolskom odgoju i obrazovanju Posavskog kantona propisano je da
je u godini prije polaska u osnovnu Skolu predskolski odgoj (program ..predskole ™) obavezan
i besplatan za svu djecu predskolskog uzrasta, a provodit ¢e ga nastavnici pred$kolskog odgoja,
ili posebno educirani nastavnici razredne nastave ukoliko se isti realizuje pri osnovnoj skoli. U
ovom kantonu ve¢ dugi niz godina provodi se program obvezne predskole, na nacin da se za
djecu koja pohadaju predskolsku ustanovu program provodi u dje¢jem vrticu, a za djecu koja
ne pohadaju predskolsku ustanovu program se provodi u predskolskim odjelima osnovnih
Skola. Sva djeca u dobi od 5 godina ukljuc¢ena su u obavezni predskolski odgoj u godini pred
polazak u $kolu. Djeca pohadaju predskolske odjele tri puta sedmi¢no u osnovnim skolama u
kojima ¢e 1 nastaviti osnovno obrazovanje. Djeca, koja pohadaju predskolske ustanove. imaju
poseban program namijenjen predskolskom uzrastu, a u jednoj predskolskoj ustanovi je praksa
da odgajateljice tri puta sedmicno odvode djecu u osnovnu skolu (osnovnu skolu i predskolsku
ustanovu dijeli ograda) kada je tamo organizovan program obaveznog predskolskog odgoja i
obrazovanja. U Posavskom kantonu obuhvat djece obaveznim predskolskim programom je sto
posto. Finansijska sredstva za obavezni predskolski program koji se odvija u Skolama
osiguravaju se iz BudZeta Posavskog kantona.



Rad predskolskih ustanova u Tuzlanskom kantonu prvenstveno se finansira sredstvima
osnivaca i participacijom korisnika usluga. Pored toga, javne predSkolske ustanove imaju
mogucnost da se finansiraju i iz BudZeta Kantona, i to preko tri ministarstva: za realizaciju
potreba socijalne zastite, zdravstvene zastite i obaveza obrazovnih vlasti §to je definisano
¢lanovima 80., 81., 82. i 84. Zakona o predskolskom odgoju i obrazovanju prec¢iséeni tekst
(..Sluzbene novine Tuzlanskog kantona™, broj: 10/20, 5/22, 5/25 i 18/25). Obrazovne vlasti u
Javnim predskolskim ustanovama u skladu sa moguénostima osiguravaju sredstva za nabavku
dijela didaktickog materijala. stru¢no usavrsavanje kadrova, razvoj predskolskih programa,
evaluaciju predskolskih programa, dio sredstava za realizaciju specijalizovanih programa,
sufinansiranje izdavacke djelatnosti i nabavku osnovne opreme i ucila za opremanje prostora
za rad predskolskih ustanova u centralnim i podruénim osnovnim skolama. U odnosu na broj
djece koja su obuhvacena predskolskim odgojem i obrazovanjem moze se konstatovati da su
uslovi za rad predskolskih ustanova optimalni, na §to ima uticaja i to da su objekti predskolskih
ustanova gradeni namjenski i da u pogledu normativa, prostora i opreme nije bilo znacajnijih
izmjena. U prethodnom periodu po osnovu Javnog poziva, dodijeljena su sredstva za izgradnju,
dogradnju i rekonstrukciju odredenog broja predskolskih ustanova, $to je uticalo na
poboljsanje uslove rada. Ministarstvo kontinuirano ulaze u unapredenje kvaliteta predskolskog
odgoja i obrazovanja. Pored redovnih investicija u didakti¢ki materijal, ucila i projekte koji
jacaju rani razvoj djece, posebna paznja posvecena je izgradnji novih predskolskih ustanova u
op¢inama koje do sada nisu imale i nemaju javne vrtice. Time se stvaraju jednake prilike za
svu djecu u Kantonu i osigurava dostupnost predskolskog odgoja u sredinama gdje je
najpotrebniji. U Registru predskolskih ustanova koje vodi Ministarstvo upisano je 28
predskolskih ustanova, od toga 11 javnih predskolskih ustanova, ¢iji su osnivaéi
opc¢inska/gradska vijeca i 17 privatnih predskolskih ustanova. U opé¢inama, Kalesija i Teocak
za sada nema registrovanih javnih predskolskih ustanova. Obavezni program predikolskog
odgoja i obrazovanja pred polazak u osnovnu $kolu u ovim op¢inama/gradovima realizovan je
u Skolskim objektima centralnih i podruénih $kola, a Program su realizovali odgajatelji koje
su finansirale lokalne zajednice. U posljednje tri pedagoske godine zabiljeZzen je kontinuirani
porast broja djece koja pohadaju predskolske ustanove. Tako je u pedagoskoj 2022/2023.
godini broj iznosio 3.388. u 2023/2024. pedagoskoj godini je porastao na 3.528, dok je u
2024/2025. pedagoskoj godini dostigao 4.536. Od 2022/2023 do 2024/2025 broj djece povecao
se za 1.148 djece. §to predstavlja rast od 33,9 posto u samo dvije godine. U toku 2025. godine
realizovani su projekti adaptacije i unapredenja kapaciteta pojedinih predskolskih ustanova,
ukljucuju¢i projekte podrzane od strane medunarodnih organizacija, s ciljem povecanja
dostupnosti 1 kvaliteta usluga. Ministrarstvo obrazovanja i nauke Tuzlanskog kantona
kontinuirano provodi aktivnosti na unapredenju sistema predskolskog odgoja i obrazovanja u
skladu sa Okvirnim zakonom, uz daljnje planirane mjere usmjerene na povecanje obuhvata
djece, jacanje kvaliteta rada i unapredenje inkluzivnih praksi.

lako je Zakonom o predskolskom odgoju i obrazovanju Zenicko-dobojskog kantona
predvidena primjena obaveznog predskolskog odgoja i obrazovanja od pocetka 2011/2012.
pedagoske godine, implementacija Programa obaveznog predskolskog odgoja i obrazovanja
za djecu u godini pred polazak u Skolu je odgodena u skladu s [zmjenama i dopunama Zakona
o predskolskom odgoju i obrazovanju ("Sluzbene novine Zeni¢ko-dobojskog kantona™, broj:
8/12). Program obaveznog predskolskog odgoja i obrazovanja za djecu u godini pred polazak
u Skolu, na podrucju Zeni¢ko-dobojskog kantona, realizuje se od pedagoske 2012/2013.
godine, a istim su obuhvaéena i djeca iz romskih porodica. Clanom 13. Zakona o predikolskom
odgoju i obrazovanju (..Sluzbene novine Zeni¢ko-dobojskog kantona”, broj: 7/10, 8/12),
definisano je vrijeme obaveznog ukljucivanja u predskolsko obrazovanje, u godini pred
polazak u Skolu od minimalno 150 sati. Od pedagoske 2017/2018. godine, Program se realizuje

u trajanju od 180 sati. Nositelji realizacije Programa obaveznog predskolskog odgoja i
obrazovanja za djecu u godini pred polazak u $kolu su predskolske ustanove. U Op¢ini Olovo,
gdje ne postoji predskolska ustanova, nositelji realizacije programa su osnovne 5kole. Program
se realizuje u jednom ciklusu (mart — maj). Uklju¢ivanje djece u predskolske ustanove
iskljucivo je vezano za materijalni status porodice i udaljenost predskolske ustanove od mjesta
stanovanja djeteta. Program odgojno-obrazovnog rada u predskolskim ustanovama realizuje se
na jednom od jezika konstitutivnih naroda Bosne i Hercegovine. a odgajatelji koji rade u
predskolskim ustanovama nisu kvalifikovani za rad na jezicima nacionalnih manjina u Bosni i
Hercegovini. Javne predikolske ustanove na podrucju Zenicko-dobojskog kantona nude usluge
besplatnog savjetovanja i pruzanja moguénosti informativnog sastanka u trajanju od sat
vremena. kako bi se roditeljima olaksao pristup predskolskom odgoju i obrazovanju, te kako
bi educirali roditelje o programu, procedurama i nacinima saradnje u vrti¢u, dok je u vecini
slucajeva rijec¢ o programima za roditelje ¢ija djeca su ve¢ ukljucena u predskolske ustanove.

Iz nadleznog ministarsva obrazovanja Bosansko — podrinjskog kantona Gorazde smo dobili
informaciju da se radi na izgradnji novog objekta za predskolski odgoj i obrazovanje, a ¢ime
bi se prosirili kapaciteti za prijem djece, te bi se dugoro¢no rijeSio problem liste ¢ekanja.

Obavezni program za djecu u godini pred polazak u $kolu primjenjuje se u Srednjobosanskom
kantonu od 2019. godine, kako bi u godini pred polazak u §kolu sva djeca predikolskog uzrasta
bila uklju¢ena u ovaj program i imala jednake mogucénosti za odgoj i obrazovanje.

Novim prijedlogom Zakona o pred$kolskom odgoju i obrazovanju u Hercegovacko —
neretvanskom kantonu predviden je obavezan predskolski odgoj i obrazovanje. U pedagoskoj
2025/2026. godini povecan je obuhvat djece predskolskim odgojem i obrazovanjem (u
pedagoskoj 2024/2025 godini taj broj je iznosio 3. 356. a u pedagoskoj 2025/2026. godini 3.
684).

U Kantonu 10 se provodi program obavezne predskole na nacin da su sva djeca u dobi od 5
godina Zivota ukljucena u obavezni predskolski odgoj u godini prije polaska u skolu, a obuhvat
djece obaveznim predskolskim odgojem je 100 posto.

Ministarstvo za odgoj i obrazovanje Kantona Sarajevo provodi mjere usmjerene na povecanje
obuhvata djece ranim i predskolskim odgojem i obrazovanjem te unapredenje dostupnosti
predSkolskih usluga. Za upis djece u predskolske ustanove razvijen je web-modul
..Predskolsko™ u okviru sistema EMIS, putem kojeg roditelji mogu izvr3iti registraciju i upis
djece elektronskim putem. U odnosu na raniji na¢in upisa napravljen je znacajan iskorak u
pogledu kontinuiranog upisa djece. Uvodenjem online upisa i dono3enjem odluke o
sufinansiranju boravka djece u privatnim predskolskim ustanovama ukinute su liste ¢ekanja, a
djeca se tokom Skolske godine periodi¢no upisuju u skladu sa raspolozivim kapacitetima
odgojnih grupa i Pedagoskim standardima i normativima za predskolski odgoj i obrazovanje.
Program sufinansiranja boravka djece predskolske dobi u privatnim predskolskim ustanovama
predstavlja jednu od klju¢nih mjera za povecanje obuhvata djece. Za ovu namjenu u Budzetu
Kantona Sarajevo za 2025. godinu odobrena su sredstva u iznosu od 17.047.166.00 KM.
Program predstavlja pronatalitetnu mjeru usmjerenu na poveéanje obuhvata djece ranim i
predskolskim odgojem i obrazovanjem, dobrobit djece i unapredenje standarda porodica djece
predSkolskog uzrasta. U pedagoskoj 2025/2026. godini u Kantonu Sarajevo registrovana je 41
predSkolska ustanova u okviru Javne ustanove ,,Djeca Sarajeva®, te 70 privatnih predskolskih
ustanova, uklju¢ujuci samostalne vrti¢e i podruznice. Obavezni program za djecu u godini pred
polazak u Skolu, u periodu septembar 2025. — januar 2026. godine, obuhvatio je 1.322 djece

rasporedene u 72 odgojne grupe u Javnoj ustanovi ..Djeca Sarajeva™. Ukupan broj upisane
djece u pedagoskoj 2025/2026. godini putem sistema EMIS iznosi 11.833 djece ranog i
predskolskog uzrasta. Kako navode iz Ministarstva, nastaviti ce i dalje unapredivati dostupnost
i odrzivost ranog i predskolskog odgoja i obrazovanja kroz povecanje obuhvata djece, razvoj
kapaciteta predskolskih ustanova i osiguravanje odrzivog finansiranja sistema.

1.4. Dodatne informacije o aktuelnim pitanjima iz oblasti predskolskog odgoja i
obrazovanja

U okviru programa ,.Podrska projektima o zdravim stilovima Zivota u odgojno-obrazovnim
ustanovama u Federaciji BiH”, koji se realizovao putem Javnog poziva, Federalno ministarstvo
obrazovanja i nauke je podrzalo tri projekata predskolskih ustanova. Svrha navedenog
programa u 2025. godini je bila promocija zdravih Zivotnih stilova i zdravih Zivotnih navika
kod ucenika i djece predskolskog uzrasta.

U daljem tekstu je pregled podrzanih projekata predskolskih ustanova u okviru ovog programa
Ministarstva:

|.Predskolska ustanova za predSkolski odgoj 1 obrazovanje Obdaniste "SINDIBAD™ Zenica,
projekat "Sovina interaktivna u¢ionica", finansijski je podrzan u iznosu od 8.550,00 KM;

2.Javna ustanova za predsSkolski odgoj i obrazovanje "Sapna™ Sapna, projekat "Vjezbom i
znanjem prema naprednom i zdravom odrastanju”, finansijski je podrzan u iznosu od 7.650,00
KM i

finansijski je podrzan u iznosu od 4.125.00 KM.

Pored navedenog, vrijedi istaci da Federalno ministarstvo obrazovanja i nauke ucestvuje u
provodenju programa .. Zdravo jedi, zdravo rasti”, ¢iji je cilj uspostavljanje i Sirenje mreze
skolskih i vrti¢kih zajednica u kojima je unaprijeden pristup zdravlju djece i osiguran njihov
optimalan rast i razvoj. Programske aktivnosti se provode intersektorski, u intenzivnoj saradnji
zdravstvenog i obrazovnog sektora, uz koordinaciju Federalnog ministarstva obrazovanja i
nauke i podrSsku UNICEF-a BiH. Aktivnosti su fokusirane na pripremu vrtickih politika
vezanih za ishranu i fizicke aktivnosti, izgradnju kapaciteta vrticke zajednice za promociju
zdrave ishrane, unapredenje programa rada s djecom, unapredenje jelovnika, unapredenje
infrastrukture za tjelesne aktivnosti i unapredenje saradnje sa zdravstvenim sluzbama. U
aktivnostima ucestvuju djeca, roditelji, odgajatelji, kuhari i ostalo osoblje predskolskih i
skolskih ustanova, a krajnji cilj je da se unaprijedi zdravlje djece i preveniraju oboljenja
uzrokovana nepravilnom ishranom i nezdravim Zzivotnim stilovima. Okosnicu Programa
predstavlja primjena standarda i normativa ishrane koje je u formi Smjernica za zdravu ishranu
djece predskolskog i Skolskog uzrasta donijelo Federalno ministarstvo obrazovanja i nauke. u
saradnji sa Federalnim ministarstvom zdravstva i Zavodom za javno zdravstvo Federacije
Bosne i Hercegovine, kao i Smjernica za zdravu ishranu djece do tri godine, koje je donijelo
Federalno ministarstvo zdravstva. Do sada je uspjesno implementirano Sest faza ovog
znaajnog programa, a |8 odgojno-obrazovnih ustanova proslo je proces akreditacije i aktivno

ucestvovalo u njegovoj provedbi. Federalno ministarstvo obrazovanja i nauke ima klju¢nu
ulogu u odabiru odgojno-obrazovnih ustanova u Federaciji Bosne i Hercegovine, koje ce
ucestvovati u akreditacijskom procesu, u saradnji sa kantonalnim ministarstvima obrazovanja.
Prema informacijama iz Federalnog ministarstva obrazovanja i nauke u toku je provodenje
sedme faze programa ,.Zdravo jedi, zdravo rasti”, a planirano je ukljuc¢enje ukupno 38 odgojno-
obrazovnih ustanova, odnosno vise vrtica i po jedna osnovna skola u svakom kantonu u
Federaciji Bosne i Hercegovine. Takoder. Federalno ministarstvo obrazovanja i nauke
ucestvuje i u projektu ..Tehnicka pomo¢ EU za predskolski odgoj i obrazovanje u Bosni i
Hercegovini”, kroz uc¢esce predstavnika ovog ministarstva u radu radnih grupa i Upravnog
odbora Projekta.

Tabela br. 2. - Pregled dinamike usvajanja zakona o predskolskom odgoju i

obrazovanju u Bosni i Hercegovini

RB | Entitet/Kanton/distrikt | Datum Novine i datum | Datum
donoSenja | objavljivanja Zakona stupanja
Zakona na
snagu
1. | Republika Srpska 6. 11. 2025. | ,.Sluzbeni glasnik Republike | 26.11.2025.
godine Srpske™ , broj: 100/25 od 18. | godine
11.2025. godine
2. Unsko-sanski kanton 25.2.2026. | ("Sluzbeni glasnik Unsko- | 18. 3. 2026.
godine sanskog  kantona”,  broj: | godine
5/2026)
3. | Posavski kanton 04.12.2008. |.Narodne novine Zupanije | 12.12.2008.
Posavske*,
Broj: 8/08 od 04.12.2008.
4. | Tuzlanski kanton 3.10.2009. -Sluzbene novine Tuzlanskog | 18.11.20009.
kantona™, broj: 12/09 od
10.11.20009.

Preciséeni tekst (..Sluzbene
novine Tuzlanskog Kantona™,
broj:10/20, 5/22, 5/25 1 18/25)

5. | Zenic¢ko-dobojski ~Sluzbene novine Zenicko-
kanton 23.06.2010." | dobojskog kantona®, broj: | 23.07.2010.
7/10 0od 15.07.2010.

"'U toku sac¢injavanja ove Informacije usvojen je novi Zakon o predskolskom odgoju i obrazovanju Zeni¢ko-dobojskog
kantona. Sto nije predmet razmatranja ove Informacije jer ona obuhvata aktivnosti iz 2025, godine.

[zmjene 1 dopune: ,,SluZzbene
novine Zenicko — dobojskog
kantona™, broj: 8/12.

Bosansko-podrinjski
kanton Gorazde

29.12.2009.

.Sluzbene novine Bosansko-
podrinjskog kantona
Gorazde™, broj: 15/09 od
29.12.20009.

30.12.20009.

Srednjobosanski
Kanton

17.07.2017.

"Sluzbene novine
Srednjobosanskog kantona",
broj: 10/17 od 08.08.2017.

16. 08.
2017.

Hercegovacko-
neretvanski kanton

U Hercegovacko — neretvanskom kantonu se primjenjuje
Zakon o predskolskom odgoju i obrazovanju iz 2000.
godine. Novi Zakon o predskolskom odgoju i obrazovanju
je u formi prijedloga poslan na Vladu Hercegovacko —
neretvanskog kantona.

Zapadnohercegovacki
kanton

Oblast predskolskog odgoja i obrazovanja je regulisana
Zakonom o predSkolskom odgoju i obrazovanju iz 1998.
godine, koji je trenutno vazeci zakonski propis.

Kanton Sarajevo

24.07.2008.

.Sluzbene novine Kantona
Sarajevo™,

Broj: 26/08 od 24.07.2008.
godine.

[ izmjena: ..Sluzbene novine
Kantona Sarajevo™, broj:
21/09

Il izmjena: ,.Sluzbene novine
Kantona Sarajevo™, broj:
33/21

Il izmjena: ~Sluzbene
novine Kantona Sarajevo™,
broj: 31/22

16.07.2009.

Kanton 10

13.10.20009.

,.Narodne novine
Hercegbosanske  Zupanije®,
broj: 8/09.

28.11.2009.

I1. | Br¢ko distrikt Bosne i | 28.02.2007. | ,Sluzbeni glasnik  Bréko | 05.05.2007.

Hercegovine distrikta Bosne i
Hercegovine®, broj: 13/07 od
27.04.2007.

I izmjena: ..Sluzbeni glasnik
Brcko  distrikta Bosne i
Hercegovine™, broj: 19/07,

Il izmjena: ,.Sluzbeni glasnik
Bréko distrikta  Bosne i
Hercegovine™, broj: 39/08,
[T izmjena: ,,.Sluzbeni glasnik
Bréko  distrikta  Bosne i
Hercegovine®™, broj: 21/10.

U toku je izrada novog
zakona o  predskolskom
odgoju i obrazovanju.

2. Provodenje Okvirnog zakona o predikolskom odgoju i obrazovanju u Bosni i
Herecgovini od strane Agencije za predskolsko, osnovno i srednje obrazovanje

Agencija za predskolsko, osnovno i srednje obrazovanje izradila je Zajednicku jezgru
cjelovitih razvojnih programa za predskolski odgoj i obrazovanje definisanu na ishodima
ucenja 2018. godine, kao i Smjernice za njenu primjenu, 2021. godine, s ciljem unapredenja
kvalitete predskolskog odgoja i razvoja savremenih kurikuluma u Bosni i Hercegovini.

Prema dostavljenim informacijama nadleznih ministarstava obrazovanja, Bréko distrikt Bosne
i Hercegovine primjenjuje novi kurikulum zasnovan na Zajednitkoj jezgri. Posavski i
Bosansko-podrinjski kanton Gorazde koriste Zajednicku jezgru u radu, iako jo§ nemaju
usvojen odgovaraju¢i kurikulum. Republika Srpska ne primjenjuje navedenu Zajednicku
Jjezgru. Raniji podaci pokazuju da su Kanton Sarajevo, Hercegovacko-neretvanski kanton i
Srednjobosanski kanton razvili kurikulume zasnovane na ovom dokumentu.

Tokom 2025. godine pokrenut je projekt ,,Kvalitet u fokusu: Standardi kvaliteta i evaluacija u
predskolskom odgoju i obrazovanju* (2025-2026), uz podrsku UNICEF-a. U okviru projekta
odrzan je okrugli stol o kvaliteti predskolskog odgoja. izradeni su promotivni materijali o
standardima kvalitete te je zapoceto istrazivanje o njihovoj primjeni.

Kao drzavna organizacija za podrsku programu eTwinning, Agencija kontinuirano pruza
stru¢nu, administrativnu i tehnicku podrsku korisnicima platforme. Odgojno-obrazovni radnici
u predskolskim ustanovama ucestvuju u razli¢itim aktivnostima profesionalnog razvoja, te
domacim i medunarodnim eTwinning projektima.

MINISTARSTVO CIVILNIH POSLOVA BiH
- n/r tajniku Ministarstva —
Trg BiH 1, 71000 Sarajevo

Brol priloga

Redni bro;

PREDMET: Obavijest. dostavlia se

Vijece ministara Bosne i Hercegovine. na 118. sjednici odrzanoj 7. 10. 2026.
godine, razmotrilo je Informaciju o provedbi Okvirnog zakona o predskolskom odgoju i
obrazovanju u Bosni i Hercegovini za 2025. godinu te s tim u vezi zakljucilo:

- usvaja se Informacija o provedbi Okvirnog zakona o predskolskom odgoju i
obrazovanju u Bosni 1 Hercegovini za 2025, godinu:

- zaduZuje se Ministarstvo civilnih poslova Bosne i Hercegovine da Informaciju o
provedbi Okvimog zakona o predskolskom odgoju i obrazovanju u Bosni i
Hercegovini. sa zakljuckom., dostavi nadleznim entitetskim 1 kantonalnim
ministarstvima i skupstinama i Odjelu za obrazovanje u Vladi Bréko distrikta Bosne
i Hercegovine i Skupstini Brcko distrikta Bosne i Hercegovine te Agenciji za
predskolsko. osnovno i srednje obrazovanje.

Pisarnica Parlamenta FBIH

From:
Sent:
To:

Cc:
Subject:

Attachments:

Postovani,

Elma Isanovi¢ <Elma.lsanovic@mcp.gov.ba>

ponedjeljak, 12. oktobar 2026. 15:15

‘kabinet@fmon.gov.ba’; Pisarnica Parlamenta FBIH; mp@mp.viadars.rs;
pisarnica@narodnaskupstinars.rs; 'obrazovanje@vladausk.ba’; premijer@vladausk.ba;
Ministarstvo prosvjete, znanosti, kulture i Sporta; 'strucna.sluzba@skupstinazp.ba’;
'mon@tk.kim.ba'; ‘skupstinatk@bih.net.ba’; Ministarstvo obrazovanja ZDK;
skupstina@zdk.ba; 'obrazovanje@bpkg.gov.ba'’; info@bpkg.gov.ba;
'minobsbk@bih.net.ba’; ‘'skupstina@sbk-ksb.gov.ba'; 'Ministarstvo obrazovanja HNK';
info@skupstina - hnk.ba; 'info@mozkszzh.gov.ba’; 'info@skupstina-zzh.ba'’;
'mo@mo.ks.gov.ba'; skupstina@skupstina.ks.gov.ba; ‘'mzpks@vladahbz.com’
info@skupstinahbz.com; 'senad.osmanovic@bdcentral.net’; info@skupstinabd.ba; INFO
APOSO

Adnan Husic

Informacija o provodjenju Okvirnog zakona o predskolskom odgoju i obrazovanju u
BiH za 2025. godinu - za informaciju, dostavlja se;

1 - Popratni akt za Informaciju.pdf; 2- Prilog - Informacija o izvrsenju Okvirnog zakona
o predskolskom odgoju i obrazovanju za 2025. godinu.pdf; 3- Prilog - Obavijest GS VM
BiH o usvojenoj Informaciji za 2025. godinu.pdf

Vijece ministara Bosne i Hercegovine je na 118. sjednici odrzanoj 7. 10. 2026. godine usvojilo Informaciju o
provodenju Okvirnog zakona o predskolskom odgoju i obrazovanju u Bosni i Hercegovini za 2025. godinu.
Imajuéi u vidu navedeno. u prilogu vam dostavljamo predmetnu informaciju. kao 1 akt Generalnog sekretarijata
Vijeca ministara Bosne 1 Hercegovine, od 8. 10. 2026. godine, a koji se odnosi na Obavijest s pomenute sjednice.

S postovanjem,

Elma Isanovic.

ELMA ISANOVIC

Bosna i Herceovina
Federacija Bosne i Hercegovine

PARLAMENT FEDERACIJE
SARAJEVO

